
ՀՀ կառավարության որոշման նախագծի 

Երևան քաղաքի Աճառյան փողոց 2-րդ նրբանցք 2/3 հասցեում գտնվող 5552.1  քառ. մետր մակերեսով շենք-շինությունները (այսուհետ՝ Գույք), ինչպես նաև դրանց օգտագործման և սպասարկման համար առանձնացված 0.695691 հեկտար մակերեսով հողամասը հանդիսանում է պետական սեփականություն և ամրացված է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե)։
Ըստ Կոմիտեում առկա տեղեկատվության Գույքը շահագործման է հանձնվել 1977-1979 թվականներին և տևական ժամանակ է չի շահագործվում։ 
       «Գույքի գնահատման և աճուրդի կենտրոն» ՊՈԱԿ-ի կողմից 2021 թվականի հոկտեմբերի 4-ին կազմվել է գույքի շուկայական արժեքի գնահատման հաշվետվություն՝ համաձայն գնահատման հաշվետվության շրջանակներում հետազոտվող հասցեում գտնվող շենքի շուկայական արժեքի որոշում չի կատարվել, այլ հաշվի է առնվել Գույքի ապամոնտաժման աշխատանքների հետ կապված ընդհանուր ծախսերի շուկայական արժեքի գնային առաջարկը և օգտահանման արդյունքում առաջացած շինանյութերի շուկայական արժեքը։
[bookmark: _GoBack]Ըստ սեյսմիկ ծառայության եզրակացության և քաղաքաշինության կոմիտեի կողմից տրված տեղեկանքների՝ շենք շինությունները հանդիսանում են քանդման ենթակա՝ արդյունքում. 
- անշարժ գույքի գնահատված շուկայական արժեքում ներառված հատկացված հողամասի գնահատված շուկայական արժեքը կազմել է 328 000 000 դրամ,
- Գույքի ապամոնտաժման աշխատանքների հետ կապված ընդհանուր ծախսերի շուկայական արժեքը՝ 23 098 680 դրամ, իսկ Գույքի օգտագանության արժեքը՝ 13 233 635 դրամ։ 
    Արդյունքում անշարժ գույքի գնահատված շուկայական արժեքում ներառված հատկացված հողամասի գնահատված շուկայական արժեքից՝ հանվելով Գույքի ապամոնտաժման աշխատանքների հետ կապված ընդհանուր ծախսերի շուկայական արժեքի և Գույքի օգտագանության արժեքի տարբերությունը՝ անշարժ գույքի գնահատված շուկայական արժեքը ստացվել է՝ 318 135 000 դրամ (ներառյալ հատկացված հողամասի տվյալ պահին գործող կադաստրային արժեքը՝ 173 147 751 դրամ)։
Ներկայացված նախագծով առաջարկվում է Երևան քաղաքի Աճառյան փողոց 2-րդ նրբանցք 2/3  հասցեում գտնվող շենք-շինությունները, ինչպես նաև դրանց օգտագործման և սպասարկման համար առանձնացված 0.695691 հեկտար մակերեսով հողամասը ներկայացնել օտարման՝ մրցույթով օտարման ենթակա Գույքի վաճառքի գինը սահվանելով անշարժ գույքի գնահատված շուկայական արժեքի 100 տոկոսի չափով՝ 318 135 000 դրամ։
Նախագծով նախատեսվում է նաև առաջին մրցույթի ժամանակ Գույքը չվաճառվելու դեպքում, Գույքի վաճառքի նպատակով կազմակերպել ևս երկու մրցույթ` նույն պայմաններով՝ առանց գույքի վաճառքի գնի նվազեցման։ 
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Երևան քաղաքի Աճառյան փողոց 2-րդ նրբանցք 2/3 հասցեում գտնվող քոլեջի մասնաշենքի օտարումը բխում է ՀՀ կառավարության 2021-2026թթ. ծրագրի պահանջներից։
«Պետական գույքն օտարելու մասին» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր։
